
Poukisa pou m pirifye dlo mwen ?

Apre yon movè tan oswa nenpòt lòt dezas natirèl, li posib ke Sistèm Dlo Piblik la ak dlo pwi prive vin kontamine ak debri oswa dlo sal ki soti de anpil lapli ak van.  Li enpòtan ke w sipoze ke tout klo kontamine apre yon dezas natirèl jistan yo fin teste yo epi deklare yo bon pou sèvis.  
Èske tout dlo kapab pirifye ?
DPH (Depatman Sante Piblik) mande pou tout dlo k ap sèvi pou bwè, kwit manje, lave istansil kizin ak sèvis pou manje, lave men ak benyen epi netwaye kizin ak sal-de-ben fèt pou pirifye anvan nou sèvi avèk yo.  Li mande tou ke dlo ki gen yon koulè fonse, ki gen yon move odè oswa ki gen bagay kap flote ladann pa fèt pou itilize.  Dlo ki nan tiyo ak nan tank twalèt la (pa bòl la) kapab bwè si vàn dlo lari la te fèmen anvan move tan an. 
Kouman pou m pirifiye dlo m ?
Pou dezenfekte dlo toujou sèvi ak YOUN nan metòd piba yo :
· Bouyi dlo e kite l bouyi pandan yon minit.  Asire w ke dlo a pa gen okenn ti bagay kap flote ladann anvan w bouyi l.  Pou amelyore gou dlo bouyi a, vide dlo a soti nan yo veso pwòp ale nan yon lòt, plizyè fwa. 
· Ajoute 8 gout kloròks (Bleach [Clorox]) likid pa galon dlo klè oswa 16 gout pa galon dlo ki pa fin twò klè.  Asire w ke kloroks la pa gen lòt engredyan aktif  ke 4 a 6 % « ipoklorit sodyòm ».   Kloròks kay ki gen pafen oswa lòt engredyan ke « ipoklorit sodyòm » pa fèt pou itilize  paske yo gen yon chans pou yo toksik. 
· Ajoute 20 gout de yòd (iodine)  2%, pa galon dlo klè oswa 40 gout pa galon dlo ki pa twò klè.  
· Ajoute tablèt pou pirifikasyon dlo selon jan yo di w sou pake a.  Tablèt sa yo gen dwa jwenn nan pifò famasi oswa magazen espò. 
Byen melanje solisyon sayo epi kite dlo a chita pandan 30 minit anvan w sèvi avè l.  Toujou sèvi ak dlo pwòp oswa pirifye pou lave nenpòt pati nan kò w ki te an kontak ak yon bagay oswa yon kote ki te kontamine ak dlo inondasyon.
Èske m kab sèvi ak dlo ki nan tank chofaj dlo a ?
Yon tank chofaj dlo nan yon kay gen dwa founi 30 a 60 galon dlo nan yon ijans, si w koupe sous dlo li a imedyatman apre yon evènman.  Pou izole dlo tank la : (1) fèmen vann prensipal dlo ki rantre nan kay la (2) louvri tiyo (cho/frèt) ki plase piwo nan kay la.  Fèmen gaz oswa kouran nan tank la anvan ou vide dlo pou sèvis ijans la.   Ou kapab oblije retire depo « sediman » nan fon tank la (fè, kalsyòm, limon, elatriye)  lè w kite dlo a chita oswa lè w filtre dlo a atravè yo twal pwòp. 
Eske m kab sèvi ak dlo ki nan pisin mwen an ?

Dlo pisin gen dwa sèvi pou benyen, lage twalèt, eks., men li pa fèt pou itilize pou bwè oswa pou kwit manje sòf si nan yon ka dènye chans, paske dlo pisin nan gen pwodwi chimik ladann.
Kouman pou m gade dlo ?
Dlo fèt pou kenbe nan veso plastik, de-preferans plastik epè ki pa transparan avèk bouchon vise ki fèmen byen sere.  Make dat la sou veso a lè w ap depose l yon kote ki fre ak ki fè sonm.  Sèvi avèk li andedan yon lane epi ranplase l.  Yon ti kantite kloròks ki sèvi nan kay la (5,25% ipoklorit sodyòm) 8 gout pa galon, pral proteje l kont bakteri.  Dlo nan boutèy ke w achte nan makèt gen dwa rete kachte pendan plisyè mwa.  Prevwa yon minimum de 2 galon pa jou pa moun pou bwè, kwit manje ak lijyèn pèsonèl. 
E pou pwi prive yo ?

Pwi dlo potab prive ki pa fon, tankou pwi fouye oswa mennen,  gen anpil chans pou yo kontamine e yo p ap gen dlo potab pandan anpil mwa.  Pwi ki pi fon yo ki gen yon twou ki pèse yo oswa tiyo elektrik yo ki sòti akòz matyè nan dlo inondasyon gen dwa ekspoze a kontaminasyon dlo inondasyon menm jan ke pwi ki pa fon yo.  Li pral nesesè pou pran prekosyon pandan lontan, i konpri fè tès de tan-zan-tan, pou pwoteje sekirite dlo potab nan kalite pwi sa yo. 
Kouman pou m dezenfekte yon pwi ?
Depatman Sante Piblik gen yon fèy enfòmasyon sou jan pou dezenfekte dlo nan yon pwi.  Pou jwenn fèy enfòmasyon sa a sou entènèt, ale nan : http://www.ct.gov/dph/lib/dph/drinking_water/pdf/Well_Disinfection.pdf.  

